Қазіргі баспа ісінің мәселелері 
Қазіргі нарық заманында Қазақстанның баспа жүйесінің дамуы және бүкіл кітап бизнесі Қазақстанның ірі қалаларында байқалады. Барлық дамыған елдердегідей, біздің елімізде жалпы ұлттық кітап өнімдерінің негізгі бөлігін шығаратын бір-екі ірі кітап орталығы бар. Атап айтқанда, баспа ісінің белсенділігі Алматы және Астана қалаларында жоғары. Осы қалалардағы баспалардың шығарытын негізгі өнімдері: кітап және кітапшалар. Соңғы мәліметтер бойынша, аталуы ойынша -  80 пайыз, ал таралымы – 90 пайызды құрайды.

Қазақстанның аймақ ерекшелігіне байланысты, қазақстандық кітап нарығындағы баспа жүйесін екі топқа бөлуге болады: астаналық және аймақтық. 
Жалпы шығарылатын баспасөз өнімдерінің ішіндегі аймақтарда шығарылатын баспа өнімдерінің үлесі өте аз. Олай болуының басты себебі, кітап нарығы бизнесінің монополизациялануы. Астаналық екі қаладағы баспа индустриясының бірнеше алыптары, кітап нарығындағы жағдайды толықтай бақылауда ұстайды. Баспа өнеркәсібінің басым бөлігі Алматы қаласына шоғырланған, біраз бөлігі Астанада, Семейде, Өскеменде, Шымкентте және Қазақстанның басқа да ірі қалаларында орналасқан. Мысалы, Алматыдағы ірі баспалар: «Арыс» «Алматыкітап» ЖШС, «Ана тілі», «Аруна Ltd» ЖШС, «Балалар әдебиеті», «Балауса», «Жазушы», «Жалын», «Жеті жарғы»,   «Білім», «Дайк-Пресс», «Жібек жолы», «Қазақ энциклопедиясы», «Мектеп баспасы» ЖШС, «Өнер», Астанадағы: «Арман – ПВ», «Аударма баспасы», «Елорда», «Күлтегін», «Нұра-Астана», «Фолиант» ЖШС т.б. Осы  мәліметтеріне қарап, елдегі жұмыс істеп тұрған барлық баспалардың жартысына жуығы (оның ішінде, кітаптар мен кітапшалар таралымының басым бөлігін шығаратын барлық ірі баспалар) Алматы қаласына шоғырланғанын көреміз. Алматы қаласына, барлық шығарылатын кітап атауларының 57,3%-ы келеді.

Бүгінде соңғы мәліметтер бойынша, 2013 жылдың қаңтар айында Қазақстан Республикасы баспа жүйесінде, Қазақстан Республикасы ұлттық мемлекеттік Кітап палатасында тіркелген баспалар мен баспа ісімен айналысатын ұйымдар саны 360-ке жеткен. Алматы қаласында басылған – 2846 кітап, жалпы таралымы 14339,87 мың дана, Астана қаласы бойынша – 533 кітап, жалпы таралымы 980,66 мың дана, Қарағанды облысы – 250 кітап, жалпы таралымы 76,94.
Мемлекеттің ұлттық саясаты негізінде Қазақстанды мекен ететін өзге ұлт өкілдері мен әлемнің басқа халықтарының кітаптары 11 ұлттың тілінде жарық көрді.
2012 жылы ҚР Мәдениет және ақпарат министрлігі бюджеттік әкімшілігі болып табылатын «Әдебиеттің әлеуметтік маңызды түрлерін басып шығару» республикалық бюджеттік бағдарлама бойынша 392 кітап шыққан. Бұл кітаптарды 56 баспалар және баспа ісімен айналысатын мекемелер басып шығарды. Бұл бағдарламамен «Қазығұрт» (39), «Фолиант» (38) және «Жалын» (25) баспалары аз мөлшерде кітап шығарды.
Статистикалық зерттеудің қорытындысы бойынша, 2012 жылы шыққан кітаптар мен кітапшалардың 47,44% қазақ тілінде, 35,62% орыс тілінде, 16,84% өзге ұлттар тілінде шыққан. Кітап палатасының деректері бойынша, 2011 жылмен салыстырғанда, Қазақстанда мемлекеттік тілдің дамуына айрықша көңіл бөлінгеніне, Ресейде қазақ тілінде басылатын кітаптардың шығарылуына қарамастан қазақ тілінде шыққан кітаптардың саны 1,07%-ға азайған. 

Баспа өнімдерінің  сараптамасы бойынша, 2013 жылдың 1 қаңтарына қарасты Қазақстан Республикасының баспа жүйесі Қазақстан Республикасы Ұлттық мемлекеттік Кітап палатасына кітап өнімдерінің тегін міндетті даналарын ұсынған 360 баспа және баспа ісімен айналысатын ұйымдар көрсеткішімен белгіленіп отыр. 2011 жылы бұл көрсеткіш 315 баспаны құраса, 2012 жылы баспалар санының айтарлықтай көбеюі жаңа баспалардың пайда болуынан ғана емес, баспа қызметін уақытша тоқтатқан ұйымдар жұмысының жандануынан хабар береді. 2011 жылы кітап шығарған 108 баспа 2012 жылы өз жұмысын тоқтатса, керісінше 2011 жылы кітап шығармаған 145 баспа биылғы жылы баспа өнімдерін шығарған.
Баспа өндірісінің басым бөлігі Алматы қаласында орналасқан. Олардың саны 230 (баспа және баспа ісімен айналысатын ұйымдардың жалпы санының 63,9% құрайды). Басқа аймақтар бойынша баспалар және баспа ісімен айналысатын ұйымдар саны: Астанада – 47 (13%), Қарағандыда – 16, Шымкентте – 7 болса, Қазақстанның басқа да ірі қалаларында 2–5 көрсетеді. Бұл жерде Астана қаласында баспа мекемелерінің 62% көбейгенін байқаймыз (2011 жылы 29 баспа болған).
Баспаларды түрлері бойынша: дәстүрлі (130), жоғары оқу орындарының баспала​ры (70), арнайы мекемелердің баспалары (59), ғылыми-зерттеу мекемелерінің баспа​лары (18), қоғамдық ұйымдар мен қорлардың баспалары (18) деп анықтаймыз. 2011 жылмен салыстырғанда мамандандырылған ұйымдар баспаларының (2011 жылы – 25), типографиялар мен полиграфиялық мекемелер саны екі еседен аса көбейген – 11 (2011 жылы – 21). Сонымен қатар, дәстүрлі баспалар саны (2011 жылы – 155), ғылыми зерттеу институттарының баспалары – 18 (2011 жылы – 27) азайған.
Республикамыздағы баспа жүйесінде мәтін теруден бастап, кітап өнімін оқырманына жеткізгенге дейінгі барлық өндірістік жұмыстарды атқаратын ірі баспалардың орны ерекше. Олар бір мезетте баспаның да, полиграфиялық өндірістің де, кітап тарату ұйымының да жұмысын қатар атқарады. Олардың ішінде «Атамұра» корпорация​сы мен «Алматыкітап» баспасын ерекше атап өтуге болады. Бұл баспаларда соны​мен бірге толыққанды кітап сату жүйесі қалыптасқан. Негізінде, «Атамұра» мен «Көкжиек» баспалары баспа өнімдерін Алматы, Астана қалалары мен еліміздің барлық облыстарындағы орталық дүкендер жүйесі арқылы таратады. 

Қазақстанның қазіргі заманғы баспа жүйесінің дамуында Алматы және Астана қалаларында баспа белсенділігінің жоғары көрсеткіші байқалады. Жалпы баспалар және баспа ісімен айналысатын мекемелердің жиынтығы – 277, бұл жалпы баспалар және баспа ісімен айналысатын мекемелердің 76,9% құрайды.
Қазақстанның баспа жүйесінің аймақтық ерекшеліктерін назарға алатын болсақ, онда кітап нарығының құрылымын астаналық және аймақтық деп қарастырамыз.
ҚР Ұлттық мемлекеттік Кітап палатасының мәліметтері бойынша республикалық баспалар мен баспа ісімен айналысатын ұйымдар жиынтығында таралымы 15 млн. 799 мың 75 дана 4401 кітап және кітапшалар шығарған. Республикада шыққан кітаптардың таралымы орта есеппен 359,0 дананы құрайды. Бұл көрсеткіштің 2011 жылға қарағанда 49 данаға көбейгенін көреміз. Сонымен бірге, кітап шығару ісінің маңызды көрсеткіші – елімізде жан басына шаққандағы жыл бойына шыққан кітап 6 санынының төмендегені байқалады. Бұл көрсеткіш 2012 жылы 0,93, ал 2011 жылы – 0,98 құрады.
Егер, кітап шығарудың 2011 жылғы жалпы көлемін басшылыққа алатын болсақ, онда кітап атауларының да, таралымның да азайғанын байқауға болады. Мысалы, 2011 жылы 5234 кітап шығарылса, 2012 жылы бұл көрсеткіш 4401-ке дейін азайған, яғни, өсімнің 15,9% төмен екендігін көреміз. Бұл басылымдардың жалпы таралымы 2011 жылы 16 млн. 300 мың дананы құраса, 2012 жылы 15 млн. 799 мың 75 данаға дейін төмендеген – 96,9%, яғни 3,1% азайған. Қорыта айтқанда, кітап өнімдері санының төмендеуі таралым санының азаюына айтарлықтай әсер етіп отыр. Баспа ісімен айналысатын мекемелердің негізгі бөлігі аз мөлшерде кітап шығарғанын атап өту қажет. Қазақстандық баспалардың 59% (209 баспа) 5 кітаптан аз, ал 30% бір кітаптан (108 баспа) шығарған.
2012 жылы Кітап палатасында Мәскеуде басылған 16 кітап тіркелді: бұл – мәскеулік «РОСМЭН» баспасынан (13 атау) «Балалар энциклопедиясы» сериясымен қазақ тілінде шыққан оқулықтар мен балалар кітаптары. Олардың жалпы таралымы 3 000 дана.
Республикада басылған басылымдардың таралымына келетін болсақ, Кітап пала​тасы жүргізген әлеуметтік сауалнамаға сәйкес көптеген кітапханалар көрсеткеніндей, олардың негізгі бөлігі аз таралыммен басылады. 
Мысалы, таралымы 1000 данаға дейін шығатын кітаптар – 42,6 %, 1000 данадан 10000 данаға дейін жалпы шыққан кітаптар саны - 42,8 %, ал 8,2 % 10000 жоғары данамен шыққан кітаптарды құраса, соның ішінде 6 кітап 100 000 данамен шыққан, яғни 0,14 % құрайды. Ал, таралымы 100 данамен шыққан кітап 8,8%. Таралымы 250 000 данамен 1 кітап жарық көрген.
Қазақстанда мемлекеттік тапсырыс бойынша әдебиет шығару ҚР Білім және ғылым министрлігі, ҚР Мәдениет және ақпарат министрлігінің қолдауымен жүзеге асады. 
2012 жылы мемлекеттік тапсырыс бойынша әдебиеттер мына бағдарламалар бойынша шығарылды: «Мәдени мұра», «Әдебиеттің әлеуметтік маңызды түрлерін басып шығару». 
Бұл бағдарламалардың әрқайсысын басып шығару үшін мемлекеттік бюджеттен қаражат қарастырылады. Мысалы, Кітап палатасының деректері бойынша, 2012 жылы ҚР Мәдениет және ақпарат министрлігінен 1 млрд. 93 млн. 286 теңге бөлінді.
ҚР Ұлттық мемлекеттік Кітап палатасының деректері бойынша «Мәдени мұра» мемлекеттік бағдарламасы бойынша көркем әдебиет шығармалары 17 атаумен кітап болып басылып шықты. Бұл басылымдар 100 томдық «Бабалар сөзі», қазақ жазушылары мен ақындарының шығармалары (Ә.Асқаров, Қ.Жұмаділов, К.Юсуп және т.б.), әлем әдебиеті классиктерінің қазақ тіліне аудармасы (М.Шолохов, Ж.Санд және т.б.).
2012 жылы ҚР Мәдениет және ақпарат министрлігі бюджеттік әкімшілігі болып табылатын «Әдебиеттің әлеуметтік маңызды түрлерін басып шығару» республикалық бюджеттік бағдарлама бойынша 392 кітап шыққан. Бұл кітаптарды 56 баспалар және баспа ісімен айналысатын мекемелер басып шығарды. Бұл бағдарламамен «Қазығұрт» (39), «Фолиант» (38) және «Жалын» (25) баспалары аз мөлшерде кітап шығарды.
Көптеген баспалар кітапты баспаға әзірлеудің толық кезеңін жүргізеді,  бұл мамандардың кітапты баспаға даярлауы мен баспаханалық қызметтер, сондай-ақ дайын  кітаптарды тарату мен оған жарнама жүргізудегі менеджерлердің жұмысы. Осы жұмыстардың толық нәтижесіне жету үшін, біз әлі де баспа ісінің көптеген проблемаларын шешуіміз керек.  Алдымен,  біздің кітаптар сапалы баспаханалық орындалуымен ерекшеленіп, стандартқа сай офсеттік қағаз, сапалы қатты және жұқа мұқаба, кәсіби дизайн мәселелерін алға қою керек. Бүкіл аумақ оқырмандарына кітаптар қол жетімді болуын қамтамасыз етуіміз керек. Әліде тұтыну сұранысын жан-жақты зерттеп, жарнаманы оңтайлы бере отырып,  кітап көрмелерін жиі ұйымдастыра келе, кітап таралымын көбейту керек..
